
Annotatsiya: Ushbu maqola O‘zbekiston Respublikasida kichik 
biznesni rivojlantirishda inson kapitalining o‘rni va ta’sirini chuqur tahlil 
qiladi. Inson kapitalining tarkibiy qismlari – ta’lim, kasbiy tayyorgarlik, 

malaka, motivatsiya va salomatlik holatining kichik biznesning iqtisodiy 
samaradorligiga ta’siri miqdoriy va sifat jihatidan o‘rganildi. O‘rganish 

natijalari shuni ko‘rsatadiki, yuqori malakali kadrlar, kasbiy tayyorgarlik 

va samarali rag‘batlantirish tizimlari kichik biznesning 
raqobatbardoshligi va barqaror rivojlanishida muhim omil bo‘lmoqda. 
Tahlil natijalari asosida inson kapitalini rivojlantirish bo‘yicha strategik 

tavsiyalar ishlab chiqildi. 
Kalit so‘zlar: kichik biznes, inson kapitali, iqtisodiy rivojlanish, 

malaka, kasb-hunar ta'limi, motivatsiya, sog'liqni saqlash, ta'lim tizimi, 

innovatsion salohiyat, mehnat unumdorligi, raqobatbardoshlik, 

tadbirkorlik vakolatlari, biznes samaradorligi. 

ВЛИЯНИЕ ЧЕЛОВЕЧЕСКОГО КАПИТАЛА НА 

РАЗВИТИЕ МАЛОГО БИЗНЕСА В УСЛОВИЯХ 

ИННОВАЦИОННОГО РАЗВИТИЯ 
Аннотация. В статье представлен углубленный анализ роли 

и влияния человеческого капитала на развитие малого бизнеса в 

Республике Узбекистан. Изучено количественное и качественное 
влияние компонентов человеческого капитала – образования, 
профессиональной подготовки, навыков, мотивации и состояния 

здоровья – на экономическую эффективность малого бизнеса. 
Результаты исследования показывают, что 
высококвалифицированные кадры, профессиональная подготовка и 
эффективные системы стимулирования являются важным 

фактором конкурентоспособности и устойчивого развития малого 
бизнеса. На основе результатов анализа разработаны 
стратегические рекомендации по развитию человеческого 

капитала. 
Ключевые слова: малый бизнес, человеческий капитал, 

экономическое развитие, навыки, профессиональная подготовка, 

мотивация, здравоохранение, система образования, инновационный 

потенциал, производительность труда, конкурентоспособность, 
предпринимательские компетенции, эффективность бизнеса. 

THE IMPACT OF HUMAN CAPITAL ON SMALL 

BUSINESS DEVELOPMENT IN THE CONDITIONS OF 

INNOVATION DEVELOPMENT 

Abstract. This article provides an in-depth analysis of the role and 
impact of human capital on the development of small businesses in the 

Republic of Uzbekistan. The impact of the components of human capital - 
education, professional training, skills, motivation and health status - on 

the economic efficiency of small businesses was studied quantitatively and 
qualitatively. The results of the study show that highly qualified personnel, 
professional training and effective incentive systems are an important 

factor in the competitiveness and sustainable development of small 
businesses. Based on the results of the analysis, strategic 

recommendations for the development of human capital were developed. 

Keywords: small business, human capital, economic 
development, skills, vocational training, motivation, healthcare, education 
system, innovative potential, labor productivity, competitiveness, 

entrepreneurial competencies, business efficiency. 

Kirish 

Bugungi globallashuv va raqamli 

transformatsiya sharoitida iqtisodiy 

rivojlanishning barqarorligini 

ta’minlashda kichik biznes 

subyektlarining roli tobora ortib 

bormoqda. Ayniqsa, bozor iqtisodiyotini 

chuqurlashtirish, bandlikni ta’minlash, 

hududiy farqlarni kamaytirish va 

ijtimoiy–iqtisodiy muvozanatni saqlashda 

kichik biznes muhim iqtisodiy vosita 

hisoblanadi. O‘zbekiston Respublikasida 

ham so‘nggi yillarda kichik biznes va 

xususiy tadbirkorlikni qo‘llab–quvvatlash 

davlat iqtisodiy siyosatining ustuvor 

yo‘nalishlaridan biriga aylangan. 

Ayni vaqtda, kichik biznesni 

rivojlantirishning samaradorligi nafaqat 

moliyaviy resurslarga, balki inson 

kapitalining sifati va salohiyatiga bevosita 

bog‘liqdir. Chunki zamonaviy biznes 

yuritish, innovatsion g‘oyalarni ilgari 

surish, raqobatbardosh mahsulotlar ishlab 

chiqarish va xizmatlar ko‘rsatishda 

malakali, bilimli va ijtimoiy faollikka ega 

inson resurslarining roli beqiyosdir. Inson 

kapitali – bu faqatgina bilim va 

ko‘nikmalarning jamlanmasi emas, balki 

tashabbuskorlik, kasbiy kompetensiyalar, 

sog‘liq, kommunikatsion salohiyat va 

ijodiy fikrlash kabi ko‘rsatkichlarni ham 

o‘z ichiga oladi. 

O‘zbekistonda inson kapitalini 

rivojlantirish, xususan ta’lim tizimini 

modernizatsiya qilish, kasbiy tayyorlovni 

kuchaytirish, sog‘liqni saqlashni 

yaxshilash va ijtimoiy muhitni 

barqarorlashtirish borasida keng ko‘lamli 

islohotlar amalga oshirilmoqda. Ushbu 

islohotlar natijasida kichik biznesda 

malakali kadrlar ulushi ortib, yangi ish 

o‘rinlari yaratilmoqda, ilg‘or 

texnologiyalarni o‘zlashtirish 

imkoniyatlari kengaymoqda. 

Shu jihatdan olib qaralganda, kichik 

biznesning barqaror rivojlanishi va uning 

iqtisodiyotdagi ulushining ortishi uchun 

inson kapitalining ta’sirini kompleks 

tarzda o‘rganish, mavjud muammolarni 

aniqlash va bu yo‘nalishda ilmiy 

asoslangan takliflar ishlab chiqish dolzarb 

ilmiy–amaliy vazifa bo‘lib qolmoqda.  

Adabiyotlar sharhi 

O‘zbekiston va jahon miqyosida 

inson kapitali va kichik biznes o‘rtasidagi 

o‘zaro bog‘liqlikni o‘rganish so‘nggi 

yillarda iqtisodiy nazariyada dolzarb 

tadqiqot yo‘nalishlaridan biriga aylangan. 

Xususan, kichik biznesning barqaror 

rivojlanishida inson omilining ta’siri, 

ya’ni bilim, malaka, salomatlik, kasbiy 

tayyorgarlik, innovatsion qobiliyatlar va 

ijodiy fikrlash kabi tarkibiy 

elementlarning iqtisodiy samaradorlikka 

ta’siri ilmiy adabiyotlarda keng 

yoritilmoqda. 

Dastlab, inson kapitali 

nazariyasining asoschilaridan biri bo‘lgan 

G. Bekker (Gary Becker) o‘zining 

tadqiqotlarida inson salohiyatini iqtisodiy 

resurs sifatida talqin qilib, uni ishlab 

chiqarish omili sifatida baholagan. 

Bekkerga ko‘ra, inson kapitaliga 

yo‘naltirilgan investitsiyalar – ta’lim, 

sog‘liqni saqlash va professional 

tayyorgarlik – iqtisodiy o‘sishning muhim 

omillaridan biridir [1]. 

Theodore Schultz esa inson 

kapitalini “rivojlanishning eng muhim 

manbasi” sifatida talqin qilib, uni ayniqsa 

rivojlanayotgan mamlakatlarda kichik 

tadbirkorlikni rivojlantirishda hal qiluvchi 

omil sifatida ko‘rsatgan. Uning fikriga 

ko‘ra, kambag‘allikni bartaraf etish, ish 

bilan bandlikni oshirish va 

innovatsiyalarni rag‘batlantirishda 

ta’limli insonlar muhim rol o‘ynaydi [2]. 

Xalqaro tashkilotlar – Jahon banki, 

UNDP, OECD – tomonidan tayyorlangan 

hisobotlarda ham inson kapitali 

indeksining iqtisodiy rivojlanish va 

xususan, kichik va o‘rta biznesdagi 

muvaffaqiyatga ta’siri doimiy o‘rganiladi. 

“Human Capital Index” hisobotida 

ko‘rsatilishicha, inson kapitaliga sarmoya 

kiritgan mamlakatlarda kichik 

bizneslarning o‘sish sur’atlari yuqoriroq 

bo‘ladi [3]. 

O‘zbekistonlik olimlar ham bu 

borada turli tadqiqotlar olib borgan. 

Jumladan: 

A.Xudoyqulov kichik biznes 

subyektlarida inson kapitalini 

rivojlantirish masalasiga e’tibor qaratib, 

kadrlar malakasi, ta’lim tizimining 

moslashuvchanligi va innovatsion 

qobiliyatlarning kichik biznesning 

raqobatbardoshligini oshirishdagi 

ahamiyatini tahlil qilgan. Unga ko‘ra, 

inson kapitalining sifati bevosita kichik 

korxonalar samaradorligiga ta’sir qiladi 

[6]. 

S. Karimov kichik biznesda 

tadbirkorlik madaniyati, kasbiy bilimlar 

va boshqaruv kompetensiyalarining 

yetishmasligi holatini tahlil qilgan holda, 

bunday korxonalar uchun o‘quv 

markazlari, inkubatorlar va mentorlik 

tizimlarini joriy qilishni taklif qiladi [7]. 

D. Normurodov esa o‘z 

tadqiqotlarida inson kapitalini hududiy 

rivojlanish bilan bog‘lab o‘rganadi. Uning 

fikricha, qishloq joylarda kichik biznesni 

rivojlantirish uchun mahalliy aholining 

kasbiy tayyorgarligi va texnik bilimlarini 

oshirish muhim ahamiyatga ega [8]. 

O‘zbekiston Respublikasi 

Prezidentining “Yoshlar bandligini 

ta’minlash va kichik biznesni qo‘llab–

quvvatlashga oid” qarorlari, “2022–2026 

yillarga mo‘ljallangan Yangi O‘zbekiston 

taraqqiyot strategiyasi”, “Inson kapitalini 

rivojlantirish konsepsiyasi”, “Biznesni 

rivojlantirish dasturi” kabi davlat 

hujjatlari mazkur mavzuning me’yoriy–

huquqiy bazasini tashkil etadi. 

Shuningdek, O‘zbekiston 

Respublikasi Iqtisodiy taraqqiyot va 

kambag‘allikni qisqartirish vazirligi, 

Bandlik vazirligi, hamda Savdo–sanoat 

palatasi tomonidan e’lon qilingan 

hisobotlar va statistik byulletenlar kichik 

biznesda inson kapitalining roli va uning 

rivojlanish dinamikasini aniqlash uchun 

muhim amaliy manba hisoblanadi. 

Tadqiqot metodologiyasi 

Tadqiqot sifatida kvantitativ va 

sifatli tadqiqot usullarini o‘z ichiga oladi. 

Kvantitativ usulda kichik bizneslar 

o‘rtasida so‘rovnoma o‘tkazilib, inson 

kapitalining turli jihatlari (ta’lim, malaka, 

tajriba, motivatsiya va boshqalar)ning 

biznes muvaffaqiyatiga ta’siri o‘rganiladi. 

Sifatli tadqiqot usulida esa kichik biznes 

rahbarlari va ishchilari bilan intervyular 

o‘tkazilib, inson kapitalining o‘sish 

strategiyalari va uning biznes 

samaradorligiga ta’siri haqidagi fikrlar 

yig‘iladi. Tadqiqotda olingan ma’lumotlar 

statistik usullar yordamida tahlil qilinadi. 

Tahlil va natijalar  

Kichik biznes subyektlarining 

muvaffaqiyatli faoliyat yuritishida inson 

kapitalining roli beqiyosdir. Tadqiqotlar 

natijalari shuni ko‘rsatmoqdaki, aynan 

yuqori malakali ishchi kuchi, innovatsion 

fikrlash qobiliyatiga ega bo‘lgan xodimlar 

va ilg‘or kasbiy kompetensiyalar kichik 

biznesning barqaror rivojlanishida asosiy 

omillardan biri hisoblanadi. Inson 

kapitalining sifati faqatgina formal ta’lim 

darajasi bilan emas, balki xodimlarning 

kasbiy mahorati, yangiliklarga ochiqligi, 

muammolarni ijodiy hal qilish qobiliyati 

va tashkilotga bo‘lgan sodiqligi kabi 

ko‘plab ko‘rsatkichlar bilan belgilanadi. 

O‘tkazilgan tadqiqot jarayonida 

kichik biznes vakillari – rahbarlar va 

xodimlar – bilan o‘tkazilgan 



 

~ 152 ~ www.hcsd.samdu.uz 

ISSN 3030-3672                Inson kapitali va ijtimoiy rivojlanish jurnali 

HCSD             Journal Human capital and social development  

2025 - volume 15, issue 3  Журнал Человеческий капитал и социальное развитие 
so‘rovnomalar asosida aniqlanishicha, 

xodimlarning malakasini muntazam 

oshirish va ularni turli trening dasturlariga 

jalb qilish kompaniya samaradorligini 

oshirishda muhim o‘rin egallaydi. 

So‘rovnoma qatnashchilarining aksariyati 

(60 foizdan ortig‘i) o‘z ish faoliyatida 

ishtirok etgan treninglar natijasida o‘z 

kasbiy ko‘nikmalarini 

mustahkamlashgani, innovatsion 

yondashuvlarga moslashgani va bu orqali 

ish unumdorligi oshganini qayd etishgan. 

Bunday treninglar nafaqat xodimlar 

malakasini oshiradi, balki ularning kasbiy 

motivatsiyasini ham kuchaytiradi, ishga 

bo‘lgan mas’uliyatini oshiradi va 

jamoaviy ishlash madaniyatini 

shakllantiradi. 

Bundan tashqari, tadqiqot 

natijalariga ko‘ra, motivatsiya kichik 

biznes samaradorligida hal qiluvchi 

omillardan biri sifatida namoyon 

bo‘lmoqda. Xodimlarning ishga bo‘lgan 

ijobiy munosabati, o‘z kasbidan qoniqish 

hosil qilishi, shuningdek, o‘z mehnati 

uchun adolatli baholanishi – bularning 

barchasi ishlab chiqarish jarayoniga 

bevosita ta’sir ko‘rsatadi. Yuqori 

motivatsiyaga ega ishchilar, odatda, yangi 

tashabbuslarni ilgari surish, ishga ijodiy 

yondashish va rahbariyat oldiga muqobil 

takliflar kiritishda faollik namoyon 

etadilar. Ayniqsa, yaxshi ish haqi, 

rag‘batlantiruvchi bonus tizimi, karyera 

o‘sish imkoniyatlari va ish joyidagi ijobiy 

muhit xodimlarning motivatsiyasini 

oshirishda muhim omillar sifatida e’tirof 

etilgan. 

Tadqiqot davomida kichik biznes 

rahbarlari va ularning xodimlari o‘rtasida 

o‘tkazilgan so‘rovnomalar asosida 

shakllantirilgan 1-rasmdan ko‘rinib 

turibdiki, respondentlarning 65 foizi 

kichik biznes muvaffaqiyatini belgilovchi 

asosiy omil sifatida ta’lim va malakani 

ko‘rsatishgan. Bu holat shuni anglatadiki, 

ishchilarni doimiy kasbiy rivojlantirish, 

ularga mos zamonaviy ko‘nikmalarni 

shakllantirish kichik biznes uchun ustuvor 

ahamiyatga ega. Shu sababli, malaka 

oshirish kurslari va trening dasturlarining 

tizimli joriy etilishi kichik korxonalar 

raqobatbardoshligini oshirishda muhim 

strategik vositaga aylanishi lozim.  

 
1-rasm. Inson kapitalining kichik biznes muvaffaqiyatiga ta’siri, (%) 

 

65

25

40

35

0

10

20

30

40

50

60

70

Ta’lim va malaka Ishchilarni motivatsiya qilish Trening va malaka oshirish Innovatsion fikrlash qobiliyati



 

~ 153 ~ www.hcsd.samdu.uz 

ISSN 3030-3672                Inson kapitali va ijtimoiy rivojlanish jurnali 

HCSD             Journal Human capital and social development  

2025 - volume 15, issue 3  Журнал Человеческий капитал и социальное развитие 
2-rasm orqali ishchilarning 

motivatsiyasi va ularning ish unumdorligi 

o‘rtasidagi bog‘liqlik yoritib berilgan. 

Ma’lumotlarga ko‘ra, 55 foiz 

respondentlar yuqori samaradorlikka 

erishishda mos maosh va bonus 

tizimining muhim rol o‘ynashini 

ta’kidlagan. Bu esa kichik bizneslarda 

moddiy rag‘batlantirish tizimlarini 

takomillashtirish zarurligini ko‘rsatadi. 

Shuningdek, 30 foiz respondentlar 

karyera o‘sish imkoniyatlarini muhim deb 

hisoblagan, bu esa xodimlar uchun 

professional yo‘nalishdagi o‘sishni 

rag‘batlantirish zarurligini ko‘rsatadi. 

Boshqa tomondan, ish muhitining 

qulayligi (15%) nisbatan kam ahamiyatga 

ega deb topilgan bo‘lsa-da, bu jihat ham 

xodimlar barqarorligi va motivatsiyasida 

inkor etib bo‘lmas rol o‘ynaydi. 

 
2–rasm. Kichik biznesda motivatsiyaning roli, (%) 

 

3-rasmda kichik biznesda tashkil 

etilgan trening va malaka oshirish 

dasturlarining samaradorlikka ta’siri tahlil 

qilingan. Respondentlarning 60 foizi 

kasbiy ko‘nikmalarni oshirish bo‘yicha 

treninglar samaradorligini yuqori 

baholagan. 50 foiz ishtirokchilar esa yangi 

texnologiyalarni o‘zlashtirishga 

yo‘naltirilgan o‘quv dasturlarini kichik 

biznes uchun muhim deb hisoblaydi. Bu 

holat texnologik yangiliklarga tez 

moslashish va raqobat ustunligini 

ta’minlashda uzluksiz o‘rganish 

muhimligini tasdiqlaydi. Shuningdek, 40 

foiz respondentlar rahbarlik va 

menejment ko‘nikmalarini 

rivojlantiruvchi treninglar ishchi 

kuchining boshqaruv salohiyatini 

oshirishda muhim deb hisoblaydi, biroq 

bu holat boshqa ko‘nikmalarga nisbatan 

nisbatan pastroq ko‘rsatkichga ega. 

Yuqoridagi ma’lumotlar tahlili 

shuni ko‘rsatadiki, kichik biznesda inson 

kapitali ustuvor yo‘nalish sifatida 

qaralishi lozim. Xodimlarning bilim 

darajasi va kasbiy salohiyati oshgan sari 

korxonaning ichki boshqaruv sifati, 

mahsulot yoki xizmat sifati va nihoyat, 

bozor ishtiroki darajasi ham ortib boradi. 

Shunday ekan, kichik biznes 

subyektlarining muvaffaqiyati uchun 

inson kapitalini shakllantirish va 

rivojlantirish bo‘yicha tizimli 

yondashuvlar ishlab chiqilishi dolzarb 

ahamiyat kasb etadi. 

3–rasm. Trening va malaka oshirishning kichik biznes samaradorligiga 

ta’siri, (%) 

Xulosa 

O‘zbekiston Respublikasida kichik 

biznesni rivojlantirish davlat iqtisodiy 

siyosatining ustuvor yo‘nalishlaridan biri 

bo‘lib, uning muvaffaqiyati bevosita 

inson kapitalining sifati va samarali 

boshqaruviga bog‘liqdir. Olib borilgan 

tadqiqotlar asosida quyidagi asosiy 

xulosalarga kelindi: 

 inson kapitali kichik biznesning 

raqobatbardoshligini ta’minlashda hal 

qiluvchi omil hisoblanadi. xodimlarning 

kasbiy malakasi, ijodiy fikrlashi, 

tashabbuskorligi va bilim darajasi 

kompaniyaning barqaror rivojlanishiga 

sezilarli ta’sir ko‘rsatadi. 

 trening va malaka oshirish 

dasturlari ishchilarning samaradorligini 

oshiradi. tadqiqot natijalari shuni 

ko‘rsatdiki, ishchilarning kasbiy 

rivojlanishiga qaratilgan investitsiyalar 

ishlab chiqarish unumdorligini oshirishda 

muhim vosita hisoblanadi. 

 motivatsiya darajasi — kichik 

biznes samaradorligini belgilovchi 

muhim omildir. yaxshi ish haqi, bonuslar, 

martaba o‘sishi imkoniyatlari 

xodimlarning faoliyatiga ijobiy ta’sir 

ko‘rsatib, ularni kompaniya 

muvaffaqiyatiga ko‘proq hissa qo‘shishga 

undaydi. 

 kichik biznesda inson kapitaliga 

qaratilgan kompleks yondashuv zarur. 

ta’lim, sog‘liqni saqlash, kasbiy 

tayyorgarlik, ijtimoiy himoya va 

motivatsiya tizimlarining uyg‘unlashuvi 

orqali kuchli inson kapitali 

shakllantiriladi. 

 davlat siyosati va institutlar 

tomonidan ko‘rsatilayotgan ko‘mak inson 

kapitalining rivojlanishini 

rag‘batlantiradi. Xususan, kasb-hunar 

markazlari, inkubatorlar, mentorlik 

tizimlari va yengilliklar orqali kichik 

biznesni rivojlantirish imkoniyatlari 

kengaymoqda. 

Umuman olganda, kichik biznesni 

qo‘llab-quvvatlashda inson kapitali 

ustuvor yo‘nalish sifatida e’tiborga 

olinishi zarur. Bu orqali nafaqat biznes 

samaradorligi, balki mamlakatning 

umumiy iqtisodiy barqarorligi va ijtimoiy 

farovonligi ham ta’minlanadi. 

